ՀԻՄՆԱՎՈՐՈՒՄ
ԱԲՈՎՅԱՆ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ ԴԵԿՏԵՄԲԵՐԻ 28-Ի N 198-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Նախագիծը մշակվել է «Նորմատիվ իրավական ակտերի մասին» օրենքի 33-րդ և 34-րդ հոդվածների  պահանջներին համապատասխան։ Հիմք է ընդունվել նաև Աբովյան համայնքի ղեկավարի օգնականի զեկուցագիրը (մուտք՝ 01.03.2023 թ N Ք-987 )	և կրթության, մշակույ-թի, սպորտի և երիտասարդության հարցերի բաժնի պետի զեկուցագիրը (մուտք՝ 06.03.2023 թ N Ք-1078):	
Նախագիծը մշակելիս հաշվի է առնվել  «Աբովյան համայնքի «Աբովյան քաղաքի թիվ 10 մանկապարտեզ» համայնքային ոչ առևտրային կազմակերպությունը լուծարելու գործընթացը։ Անհարժեշտությունն է առաջացել թիվ 12 մանկապարտեզում ավելացնել 1 խումբ։ 
Նախագիծը մշակելիս հիմք է ընդունվել նաև  ԿԳՄՍ նախարարի 2021 թվականի N 09-ն հրամանը՝ բոլոր հաստիքները համապատասխանեցվում է հրամանին։ 	Մանկապարտեզներում ըստ խմբերի ավելացրել ենք «Ֆիզկուլտուրայի հրահանգիչ» հաստիքը՝ ավագ և միջին խմբերի համար 0,25 դրույք, աշխատավարձը սահմանելով 95 630 դրամ։ Ըստ հրամանի անհրաժեշտություն է առաջացել ավելացնել տնտեսվարի դրույքաչափը, որը նույնպես սահմանվում է ելնելով խմբերի քանակից, ուստի այն ավելացել է միայն  թիվ 3-րդ , 6-րդ և 12-րդ  մանկապարտեզներում։ Մանկապարտեզներում ավելացրել ենք 16,35 դրույք՝ ամսական ֆոնդը ավելացնելով  1 563 551 դրամով։
Աբովյան համայնքի «Աբովյան քաղաքի շախմատի դպրոց» համայնքային ոչ առևտրային կազմակերպությունում ավելացվել է տնօրենի և մարզիչ- մանկավարժների աշխատավարձը, հաշվի առնելով այն հանգամանքը, որ դպրոց հաճախում են շուրջ 500 աշակերտներ և դպրոցի աշխատակազը աշխատում է գերլարված։ Առաջարկում եմ տնօրենի աշխատավարձը սահմանել 250 000 դրամ, իսկ մանկավարժ-մարզիչներինը՝ 180 000 դրամ։ Աշխատավարձ	ի ֆոնդը կավելանա ամսական 810 000 դրամով։	
Աշխատավարձի բարձրացում ենք կատարել նաև Աբովյան համայնքի «Աբովյան քաղաքի Գագիկ  Ծառուկյանի անվան  սպորտի և մշակույթի  համալիր կենտրոն» համայնքային ոչ առևտրային կազմակերպության աշխատողների համար, հաշվի առնելով աշխատանքների ծավալի ավելացումը։ Քանի որ ավագանու 2022 թվականի դեկտեմբերի 28-ի N 193-Ն որոշմամբ հաստատվել է կազմակերպության  կողմից իրականացվող ծառայությունների համար վճար ուստի անհրաժեշտություն է առաջացել որ որոշ աշխատողներ աշխատեն 18։00-ից հետո, բայց չգերազանցելով  օրենքով սահմանված  ժամերը, ուստի առաջարկում ենք լողի, մարմնամարզության և մարզասրահի մարզիչ-մանկավարժների աշխատավարձը բարձրացնել ըստ իրենց կատարած աշխատանքի։ Աշխատավարձի բարձրացման ժամանակ անդրադարձել ենք նաև տնօրենի, տնտեսվար-պահեստապետի և կադրերի տեսուչի աշխատավարձի չափին, սահմանելով համապատասխանաբար 310 000, 130 000 և 130 000 դրամ։ 
Աշխատավարձի ֆոնդը ասական կավելանա 310 000 դրամով։	 
Նախագիծը մշակելիս հաշվի է առնվել  Աբովյան համայնքի ավագանու 2023 թվականի հունվարի 19-ի որոշումը՝ «Աբովյան համայնքի «Աբովյան քաղաքի թիվ 10 մանկապարտեզ» համայնքային ոչ առևտրային կազմակերպությունը լուծարելու մասին» N 03-Ա որոշումը։ Քանի որ մանկապարտեզը լուծարվելուց հետո անհարժեշտություն կա շենքը պահպանելու առաջարկում եմ  «Աբովյանի քաղաքային տնտեսություն» ՀՈԱԿ-ում  ընդունել 4 պահակ 95 630  դրամ աշխատավարձով։	Աշխատավարձի ֆոնդը ասական կավելանա 382 520  դրամով։	 
Աբովյան համայնքի ավագանու 2022 թվականի դեկտեմբերի 28-ի N  198-Ա որոշման մեջ փոփոխություններ կատարելու  մասին  նախագծի  ընդունման առնչությամբ  այլ իրավական ակտերի ընդունման անհրաժեշտություն չի առաջանում։	
Աբովյան համայնքի ավագանու 2022 թվականի դեկտեմբերի 28-ի N  198-Ա Ա որոշման մեջ փոփոխություններ կատարելու մասին  նախագծի ընդունման կապակցությամբ Աբովյան համայնքի բյուջեում  եկամուտները չեն ավելանում, իսկ  ծախսերը աշխատավարձի գծով  ավելանում են ամսական 3 066 520 դրամով։ 

